
ABSTRAK

Tumpuan kajian mengenal pasti pengaruh pedagogi guru, sikap pelajar dan
teknologi maklumat komunikasi terhadap motivasi belajar. Kaedah kajian
melibatkan sampel kajian sebanyak 361 orang pelajar di sekolah menengah bandar
di Sabah. Instrumen digunakan ialah soal selidik yang dibahagikan kepada ciri
demografi, skala pedagogi guru, skala sikap pelajar, skala teknologi maklumat
komunikasi dan skala motivasi belajar. Data dianalisis menggunakan perisian SPSS
for windowVersi 21 dan AMOS 21. Analisis skor min dan analisis univariat (Ujian-¢
ANOVA) digunakan bagi menguji hipotesis kajian pada aras signifikan p< .05.
Keputusan analisis menunjukkan tahap pedagogi guru danteknologi maklumat
komunikasi di tahap memuaskan sementara sikap pelajar dan motivasi belajardi
tahapamat memuaskan. Keputusan analisis juga menunjukkan terdapat perbezaan
skor min pedagogi guru, sikap pelajar dan teknologi maklumat komunikasi terhadap
motivasi belajar berdasarkan ciri demografi yang difokuskan. Keputusan analisis
regresi (Amos) menunjukkan terdapat pengaruh positifelemen pedagogi guru
melibatkan strategi pengajarandan alat bantu mengajar (R2 = 0.28), elemen sikap
pelajar melibatkan diri pelajar,rakan dan persekitaran (R? = 0.34), elemen
teknologi maklumat komunikasi melibatkan komputerdan internet (R? = 0.19)
terhadap motivasi belajar.Selain itu, keputusan analisis regresi
menunjukkanpedagogi guru, sikap pelajar dan teknologi maklumat komunikasi
mempunyai pengaruh yang positif terhadap motivasi belajar(R? = 0.45). Analisis
regresi model persamaan struktur (SEM) juga menunjukkan data yang digunakan
dalam kajian ini mempunyai penyesuaian bagi model yang dicadangkan. Justeru
membuktikan ketiga-tiga variabel bebas tersebut mempunyai pengaruh terhadap
variabel bersandar kajian iaitu motivasi belajar. Oleh itu bagi merealisasikan
sekolah sebagai pusat pendidikan, pelbagai perbezaan ciri demografi sampel kajian
tidak harus dipinggirkan kerana bertindak sebagai pelaksana dalam motivasi belajar
di samping turut melihat kepentingan pedagogi guru, sikap pelajar dan teknologi
maklumat komunikasi sebagaifaktor yang mampu menyumbangkan pengaruh
terhadap motivasi belajardi sekolah menengah bandar di Sabah.



ABSTRACT

INFLUENCE OF TEACHER'S PEDAGOGY, STUDENT'S ATTITUDE AND
COMMUNICATION INFORMATION TECHNOLOGY TOWARDS
LEARNING MOTIVATION
The focus of the study identifies the influence of teacher pedagogy, student
attitude and information communication technology on learning motivation. The
research method involves a sample of 361 students in the secondary school in
Sabah. Instruments used were questionnaires divided into
demographiccharacteristics, teacher pedagogy scale, student attitude scale,
communication information technology scale and learning motivation scale. The
data were analyzed using the SPSS for windows Version 21 and AMOS 21 software.
The mean score analysis and univariate analysis (T-test, ANOVA) were used to test
the hypothesis of the study at significant level p <.05. The results of the analysis
show the level of teacher pedagogy and communication information technology are
at a satisfactory level while students' attitudes and motivation learn at a very
satisfactory level. The results of the analysis also show that there is a difference in
the mean score of teacher pedagogy, students attitude and information
communication technology on learning motivation based on the focused
demographic characteristics. The results of the regression analysis (Amos) showed
that there was a positive influence of teachers pedagogical element involving
teaching strategies and teaching aids (R? = 0.28), the element of the student's
attitude involving student, friends and environment (R? = 0.34), communication
information technology involving computer and internet element (R2 = 0.19)
towards learning motivation.In addition, the results of regression analysis showed
that teacher pedagogy, students attitude, and communication information
technology had a positive influence on student's learning motivation (R? = 0.45).
The regression analysis of the structural equation model (SEM) also shows that the
data used in this study has been adjusted for the proposed model. Hence, proving
that the three independent variables have the effect on the dependent variable of
the study fe the learning motivation. Therefore, in order to realize the school as a
center of education, the various demographic characteristics of the study sample
should not be marginalized as acting as an implementer in learning motivation
while also looking at the importance of teacher pedagogy, student attitude and
information communication technology as a factor that can contribute to the

motivation of learning at school medium-sized cities in Sabah.

BAB1

PENDAHULUAN

1.1 Pengenalan

Cabaran pembudayaan ilmu pengetahuan yang dihadapi dalam bidang pendidikan
pada abad ke-21 jauh lebih rumit berbanding sebelumnya kerana harapan
masyarakat terhadap pendidikan pelajar menjadi semakin kompleks. Cabaran
tersebut perlu ditangani melalui pengurusan pendidikan yang menggerakkan
budaya belajar dan membaca (Abdul Ghani dan Tang, 2006). Namun demikian,

kebanyakan pelajar leka dalam pembelajarannya dan kurang motivasi belajar.

Kelemahan ini mungkin ada kaitan dengan pedagogi guru dan kegagalan
guru mengambil kira sikap pembelajaran pelajar. Menurut Dunn dan Dunn (1993),
setiap individu mempunyai sikap pembelajaran tertentu. Oleh itu, guru perlu
didedahkan kepada pengetahuan tentang cara menyesuaikan sikap pembelajaran
pelajar dengan pedagogi guru agar dapat meningkatkan motivasi belajar. Oleh itu
pengetahuan tentang sikap pelajar penting bagi guru untuk memilih pendekatan
pengajaran sesuai dan penyertaan pelajar secara aktif (Grasha, 1996). Begitu juga
era globalisasi telah banyak membawa perubahan terhadap sistem pendidikan
negara sehingga memberi kesan terhadap motivasi belajar (Arifin dan Robiah,
2002). Mohamed Awang (2004) meramalkan negara Malaysia akan diubah oleh
internet. Masyarakat Malaysia dalam era baru abad 21 mestilah menjadi

‘Masyarakat Belajar’ (Awang, 1993).

Pada dasarnya, sekolah harus mencari jalan penyelesaian terhadap motivasi
belajar pelajar (Jamil, 2002). Dalam konteks ini, sekolah harus merancang dan

melaksanakan pelbagai strategi pengajaran yang menarik, aplikasi teknologi



maklumat komunikasi dan bersedia memperbaiki kelemahan untuk peningkatan
pembelajaran pelajar pada abad ke-21 yang lebih menekankan kepada konsep
pembelajaran maya dan motivasi belajar (Othman, 2000). Sehubungan itu,
pedagogi guru, sikap pelajar dan teknologi maklumat komunikasi terhadap motivasi

belajar begitu penting untuk diberi perhatian yang sewajarnya.

1.2 Latar Belakang Kajian

Kementerian Pelajaran Malaysia (KPM) sentiasa berusaha untuk menyediakan
perkhidmatan pendidikan terbaik dan berkualiti demi membangunkan generasi
masa depan Malaysia yang dinamik dan progresif (Perutusan Menteri Pelajaran,
2001). KPM juga memberi penekanan kepada perkembangan kemahiran membaca
dan kemahiran generik. Fenomena ini adalah untuk melahirkan golongan pelajar
yang sentiasa ingin belajar dan membaca sehingga berkeupayaan mengikuti

pelajaran di sekolah dan di rumah (Pusat Perkembangan Kurikulum, 2001).

Sehubungan itu pelbagai program galakan membaca telah diperkenalkan
sebagai langkah untuk meningkatkan motivasi belajar pelajar. Program Gerakan
Tabiat Membaca merupakan aktiviti utama KPM. Program ini bertujuan membina
tabiat membaca dalam kalangan pelajar sekolah seterusnya dapat meningkatkan
motivasi belajar dalam diri pelajar. Aktiviti utama yang dilaksanakan dalam Program
ini ialah Kem Membaca Satu Malaysia yang dilaksanakan mulai 26 Oktober hingga 5
November 2009. Majlis Pelancaran telah diadakan di Sekolah Wawasan Subang
Jaya, Selangor (JPNS, 2009). Program ini diwujudkan untuk meningkatkan motivasi
belajar pelajar. Hal ini merupakan satu usaha murni KPM yang patut dipuji untuk
meningkatkan motivasi belajar pelajar dan pelajar seharusnya mengambil peluang

pembelajaran yang disediakan.

Gerakan membaca yang diperkenalkan adalah sesuatu yang memberi
peluang pembelajaran pelajar tetapi perkara yang menghampakan telah berlaku
apabila perkara tersebut tidak diambil peduli oleh sebahagian besar pelajar yang

bersikap sambil lewa terhadap gerakan membaca yang dilaksanakan (JPNS,2009).



Secara tidak langsung sikap seumpama ini boleh menjadi satu wahana kepada
motivasi belajar pelajar. Program Tabiat Membaca yang diperkenalkan oleh
Kementerian Pelajaran Malaysia didapati tidak memberi impak yang besar dalam
meningkatkan motivasi belajar pelajar (JPNS, 2009). Perkara ini perlu dipandang
secara serius supaya motivasi belajar dijadikan sebagai satu amalan dalam

kehidupan pelajar.

Isu motivasi belajar yang kurang menggalakkan dalam kalangan pelajar
mempunyai kaitan dengan pedagogi guru yang melibatkan strategi pengajaran dan
bahan pengajaran guru. Seseorang guru perlu menguasai pelbagai bidang,
mengikuti perkembangan dasar dan isu-isu pendidikan, mahir dalam pedagogi
pengajaran dan pembelajaran, menggunakan teknologi terkini dan menerapkan
nilai-nilai murni (Yuslaini Yunus, 2012). Pengajaran guru juga perlu memahami
keupayaan pelajar terhadap motivasi belajar dengan meneroka isu-isu keadilan dan
moral (Good dan Brophy, 2003).

Guru seharusnya menekankan kepada aplikasi teknologi maklumat
komunikasi dalam motivasi belajar pelajar menerusi keberkesanan pelaksanaan
proses pengajaran dan pembelajaran di sekolah. Guru merupakan input pengajaran
yang amat penting untuk memberi motivasi, minat dan sikap belajar kepada pelajar
dalam menentukan tahap pencapaian pelajar dalam pelajaran (Rosnani Hashim,
2013). Peranan guru amat penting dalam mendorong pembelajaran berasaskan
teknologi maklumat komunikasi bagi menangani masalah motivasi belajar pelajar
yang lemah. Tegasnya, guru memainkan peranan penting dalam merealisasikan
matlamat dan misi pembangunan pendidikan negara yang bertaraf dunia dan
menjadi pusat kecemerlangan pendidikan. Oleh itu, seseorang guru perlu memiliki
kekuatan dan ketangkasan minda untuk kecemerlangan kerjaya seorang guru.
perubahan-perubahan yang pantas dalam pelbagai bidang merupakan cabaran
yang perlu dihadapi oleh generasi kini dan lebih hebat serta kritikal dengan
sumbangan teknologi baharu (Yuslaini Yunus, 2012). Pengajaran guru juga perlu
memahami keupayaan pelajar menggunakan teknologi maklumat komunikasi dalam
motivasi belajar dengan meneroka isu-isu keadilan dan moral (Good dan Brophy,

2003). Justeru, pengajaran berkesan dan menyeronokkan menggunakan medium



teknologi maklumat komunikasi merupakan faktor kuat dalam usaha mewujudkan

motivasi belajar dalam kalangan pelajar.

Begitu juga kekurangan menghadiri latihan dan kursus berkaitan
pemantapan pedagogi guru dalam kalangan guru di Sabah perlu diberi perhatian
serius kerana latihan dan kursus berfungsi sebagai platform yang membolehkan
guru mendapatkan pengetahuan dan kemahiran mengajar dan seterusnya
membantu meningkatkan motivasi belajar pelajar. Program seumpama itu juga
dianggap komponen kritikal dalam membentuk guru yang berkelayakan tinggi dan
beriltizam (Amin, 2005). Groundwater-Smith et a/., (2007) menjelaskan guru perlu
sentiasa membaca untuk menambah baik kualiti pengajaran dan pembelajaran di
bilik darjah. Hal ini hanya akan berlaku jika guru melibatkan diri dengan program
pembangunan profesionalisme yang dapat membina sikap, pengetahuan,
kemahiran dan kefahaman mereka. Menerusi latihan yang baik, guru akan menjadi
lebih profesional dalam tugas mereka. Lantaran itu, pembangunan profesional
keguruan wajar diberi perhatian yang serius (Moriarty dan Gray, 2003) bagi

meningkatkan pedagogi guru.

Konsep pembelajaran yang berorentasikan peperiksaan telah menjejaskan
usaha pemupukan motivasi belajar secara berterusan. Walaupun dasar sekolah
yang berorentasikan peperiksaan memberi peluang pembelajaran kepada pelajar
tetapi sebenarnya telah menjejaskan motivasi belajar secara berterusan dalam
kalangan pelajar. Keutamaan tinggi yang diberikan oleh sekolah kepada
peperiksaan berbanding aspek lain dalam pendidikan menyebabkan guru berusaha
untuk menghabiskan sukatan pelajaran dan kurang menggalakkan pelajar
berbincang dalam kelas (KPM, 2002) dan menguasai kemahiran asas pembelajaran
sehingga menyebabkan pelajar berasa bosan dan hilang minat untuk belajar
(BPPDP, 1996). Keadaan ini menyebabkan pelajar hanya belajar untuk lulus dalam
peperiksaan sahaja dan tidak menjadikan pembelajaran itu sebagai satu budaya.
Hal ini menyebabkan motivasi belajar tidak dapat dibentuk dalam diri pelajar secara
berterusan. Pelajar juga hanya melakukan proses pembelajaran dalam kelas untuk
lulus dalam peperiksaan sahaja. Motivasi belajar seharusnya menjadi amalan demi

meningkatkan pembangunan intelektual pelajar dan masyarakat.



